


Nëse e duam seriozisht qytetin e Beratit pasuri të trashgimisë kulturore botërore duhet të punojmë çdo ditë për të ruajtur vlerat arkitekturore, të cilat janë të rrezikuara nga mosrestaurimi për shkak të mungesës së fondeve, nga shkatërrimi i barbarëve që ndërtojnë kasollet e tyre përreth Kalasë me gurët e shkëputur nga monumenti më i rëndësishëm , kështjella ilire,  (ose siç thoshte Bruno Shulc : “…siç ndërtojnë indigjenët kasollet e tyre me statuja perëndish”),  duhet të mbrojmë me fanatizëm qytetin nga përdhosja arkitekturore që ka krijuar lagje të tëra rreth e rrotull qytetit, madje edhe në shpatet veriperëndimore të Kalasë, ku janë të përziera ndërtimet e mjera njëkatëshe elbasançe me kullat zvicerane e deri me çatitë “made in China”, që e bëjnë edhe më groteske lagjen e krijuar në shpatullat e Mangalemit, duhet të ruajmë nga shformimet arkitekturore të shtëpive monument kulture në lagjet muzeale nga ana e banorëve të tyre, të cilët, të lodhur së “jetuari estetikisht” nga jashtë dhe varfërisht nga brenda ndërtesave të tyre të banimit, ndërhyjnë me modifikime herë-herë qesharake në shtëpitë e tyre, duhet që urgjentisht të largojmë pamjet e përditshme aspak europiane të tregut në lagjen “30 vjetori”, lagje e cila ngjet me periferitë e Kalkutës apo të Kandaharit dhe nuk të jep aspak përshtypjen si pjesë e një qyteti  kandidat për pasuri e trashgimisë kulturore botërore, duhet të zhvendoset tregu i të shtunave në  lagjen Goricë, ku mjerimi ekonomik, mjerimi i prodhimit shqiptar, vërshimi i prodhimit skarco të mallrave turke, tregtimi pa kulturën minimale të tregut në një skenografi arkitekturore mbreslënëse, krijojnë përshtypjen e një vendi që për shkak të ndonjë epidemie ka humbur banorët e tij të kulturuar , të cilët janë zëvëndësuar nga ardhës që nuk kanë asnjë lidhje me qytetërimin e ndërprerë, duhet të përsosim mardhëniet midis komuniteteve që jetojnë në qytet duke parë vetëm para, në të ardhmen në Bashkimin Europian të qytetit të Beratit, duhet të bëjmë lobing për Beratin jo në salla të ftohta konferencash në Tiranë, por në Kala, ku vlerat e krijuara ndër shekuj bjerren brenda ditës, në Mangalem, ku shtëpitë monumente kanë rënë ose janë në prag të rënies, në Goricë, ku rrobat dhe këpucët e Gabit tregtohen drejt e në kumin e bregut të lumit së bashku me prodhimet ushqimore të fshatarëve të Shpiragut, në kodrat e bukura që ngrihen mbi Pazarin e Vjetër , të cilat mbeten të bukura edhe pse në shpatet e tyre ndërtohen çdo ditë ngrehina të shëmtuara, pa asnjë plan urbanistik dhe pa asnjë studim zonal, në... atëherë vërtetë duam dhe do të mundim të bëhemi pjesë e trashgimisë kulturore botërore.




Yzedin Hima  


Tribuna e stadiumit “Tomori” drejt shembjes

I ndertuar para 20 vjetësh, në muajen maj të vitit 1985 me parametra bashkohorë dhe një ndër stadiumet më të mirë të vendit tonë pas stadiumit “Q.Stafa”dhe atij të ndertuar kohet e fundit stadiumit “ Loro Boriçi” në qytetin e Shkodrës, stadiumi “Tomori”në qytetin e Beratit është katandisur në një gjendie mjerane. Muret rrethues janë çarë dhe kanë vënë “bark” duke treguar se janë shumë afer shembjes. Por gjendja më alarmante paraqitet në tribunen kryesore të ketij stadiumi. Shkallët që shërbejnë si mbulesë monolite për mjediset e stadiumit si zyrat e administratës, dhomat e zhveshjes së futbollistëve, dhoma e arbitërve, korridoret si dhe mjediseve të tjera që ndodhen në katin e parë për shkak të çarjes nga lagështia dhe agjentëve të tjerë atmosferikë si dhe dobësimit të hekurit ngandryshku janë duke u shembur. E njëjta situatë dhe gjendje është edhe për mbulesën e tribunës kryesore. Edhe kjo ka marrë mjaft çarje dhe thërrmime të betonit të soletës aq sa duket qartë hekuri i dobësuar dhe i holluar i përdorur për këtë soletë që shërben si mbulesë monolite për tribunën e këtij stadiumi. Kjo gjendje ka ardhur për shkak të mosndërhyrjes me investime që nga koha që ky stadium është ndërtuar, pra ka 20-vjet që në këtë stadium nuk është bërë asnjë ndërhyrje kapitale dhe kjo ka bërë që stadiumi të jetë në prag të shkatërrimit total duke filluar nga muret rrethues dhe përfunduar te tribuna kryesore, e cila është edhe më problematike. Gjendja tejet e amortizuar e tribunës kryesore paralajmëron prag katastrofën që mund të ndodh nga çasti në çast, e cila po u shëmb do të zëjëbrenda dhjetëra sportdashës dhe të tjerë njerëz që mund të ndodhen në mjediset e brendshme të këtij stadiumi që kanë si mbulesë monolite tribunën kryesore. Alarmi për këtë gjëndje prag katastrofe e japin administratorët e stadiumit “Tomori”. 
Një problem i ngjashëm me gjendjen e stadiumit “Tomori” ka qënë

edhe para dy muajsh në qytetin e Beratit ne palestrën e peshëngritjes e

ndodhur te poligoni i qitjes në lagjen “J. Vruho”. Për shkak të gjendjes tejet të amortizuar nga agjentë atmosferikë në këtë palestër u shemb e gjithë soleta duke rënë brenda mjediseve të kësaj ndërtese. Fatmirësisht shembja e soletës në palestrën e peshëngritjes ka ndodhur rreth orës 04:00 të orëve të para të mëngjesit, kur aty nuk ndodhej njeri. Sikur shembja e kësaj solete e shkaktuar para dy muajsh të kishte ndodhur në orët kur aty stërviteshin sportistët e peshëngritjes, do të kishte ndodhur një tragjedi e vërtetë duke marrë 22 jetë njerëzish të sportistëve dhe trajnerëve të peshëngritjes që stërviteshin në këto mjedise. “Që nesër mos të vëmë duart në kokë dhe të fillojmë kujën duhen marrë masa të menjëhershme nga organet kompetente që të ndërhyet urgjentisht për riparimin e këtij stadiumi dhe sidomos pjesa e tribunës”, shprehet zv/trajneri i ekipit të klubit sportiv “Tomori”, z. Theodhori Arbri.

Inxhinier Astrit Qafa shprehet 

për gazetën:


“Në qoftë se nuk ndërhyhet në mënyrë urgjente sidomos në pjesën e tribunës duke filluar që nga mbulesa e saj dhe duke vazhduar me shkallët e tribunes, ku janë vendosur stolat që shërbejnë edhe si mbulesë për mjediset e brendshme nuk përjashtohet mundësia që të ndodhemi përpara ndonjë katastrofe duke u shëmbur tribuna dhe të përfundojë në marrje jetë njerëzish”. 
Biznes me licensat e autobusëve


Z. Luan! Cila është përbërja familjare dhe gjendja juaj ekonomike?

Kam pesë fëmijë, tre djem dhe dy vajza, si dhe gruan të sëmurë pasi është aksidentuar me makinë. Të pesë fëmijët i kam pa punë ndërsa djali i madh është i martuar dhe me dy fëmijë gjithashtu i pa punë. Të ndodhur familjarisht pa punë mendova që në muajin janar të këtij viti të blija një autobus me qëllim që të punësohesha vetë si dhe dhe të punësoheshin edhe  tre djemtë, të cilët gjithashtu janë pa punë.


Përse nuk e keni vënë në punë autobusin që nga koha e blerjes në janar dhe deri më sot?

Që nga muaji janar pasi plotësova me dokumentacionon e nevojshëm për transport udhëtarësh me autobuz kam kërkuar një nga linjat, ku ka nevojë për shërbim transport udhëtarësh, siç janë ato Sarandë, Gramsh etj., por asnjë prej këtyre linjave nuk më është dhënë që unë të punoj bashkë me djemtë e mi. Pas shumë kërkesave të mia për të marrë një nga linjat e transportit të udhëtarëve mua m’u ofrua sa për të më zënë gojën nga shefi i transportit pranë bashkisë Kuçovë z. Petrit Shyti, linja Kuçovë-Lushnje, ndërkohë që në këtë linjë punojnë dhjetëra autobusë dhe furgonë dhe ka mbingarkesë të mjeteve të transportit.


Ku mendoni se ka linja bosh dhe pse nuk keni marrë një nga këto linja?

Në linjat që ka nevojë për transport udhëtarësh me autobus siç janë linjat e largëta Sarandë, Korçë, apo edhe Gramsh mua nuk më japin lishencë, pasi këto linja shiten me lekë nën dorë, bile ka që në këto linja punojnë në kundërshtim me ligjin edhe pronar mjetesh me banim në fshat. Po kështu në kundërshtim me ligjin ka nga ata që  kanë shitur mjetet dhe lishencat i mbajnë në xhep që prej 3-4 vjetësh për të bërë tregti me to ndërkohë që sipas vendimit qeverisë nuk lejohet që ta mbash këtë lishencë më tepër se 60 ditë nga koha e shitjes së mjetit dhe pas kësaj në qoftë se nuk e ushtron aktivitetin lishencën duhet ta dorëzosh në bashki.


Perse mendoni se duhen paguar lekë nën dorë për të marre një lishencë?

E them këtë pasi një lishencë për linjën Kuçovë- Sarandë po kërkohet t’i shitet nga ana shefit të  transportit pranë bashkisë Kuçovë z. Petrit Shyti një shtetasi nga qyteti i Sarandës, ndërkohë që ky shtetas nuk është banor i Kuçovës. Pazari që z. Petrit Shyti, shefi i transportit ka bërë me këtë shtetas nga qyteti i Sarandës është jo me lekë në dorë por ky i fundit t’i japë një vend drejtorit të transportit z. Shyti në Sarandë që ky të bëjë një palë shtëpi në qytetin e Sarandës. Për të gjitha këto shqetësime unë i kam shkruar dhe dërguar me faks edhe Ministrit të Transportit por meqënëse aty vazhdojnë të punojnë sekretaret e Ministrit paraardhës të cilat i fshinin problemet mendoj se kjo letër nuk ka rënë në dorën e Ministrit ndaj dhe nuk kam marrë përgjigje. Është kjo arsyeja që unë shqetësimin tim ta bëj publik në gazetën “Lajmëtari”, pasi shikoj që kjo gazetë është më pranë halleve dhe shqetësimeve të qytetarëve, përfundon intervistën z. Luan Qazimi, banor i qytetit të Kuçoves.

Letër prefektit z. Roland Bejko

Që t’ju mbajmë mend për  drejtësi e ndershmëri e jo për mirësi


Ashtu siç e thatë dhe vetë, që nuk keni ardhur për t’u mbajtur mend në këtë prefekturë si djalë  i mirë nga Gjirokastra, beratasit do të duan që  t’u mbajnë mend për ndershmëri dhe drejtësi. Që të jesh i drejtë dhe i ndershëm, duhet që të jesh i paanshëm, por jo të jeshë si qengji i urtë që pi dy nëna. Ju e dinit vetë, sepse e thatë në prezantimin që bëtë, se Berati është qytet që PS-ja e quante bastionin e saj, sepse në Berat ka patur dhe ka nga ata militantë, që janë akoma në punë në poste me përgjegjësi, duke filluar nga drejtorë shkollash e deri te drejtorë të institucioneve me më shumë rëndësi në jetën e qytetit. Ka akoma nga ata drejtorë që thonë “vetëm Fatosi me Edi Ramën të mos zihen, pa ne le të mos kemi as ujë e as drita”. Jo, zoti prefekt, ne që jemi të krahut të djathtë, ne që nuk u ndamë nga e djathta as në 97-ën, kur drejtorët e sotëm të ndërmarrjeve e të shkollave dogjën Beratin, duam dhe drita dhe punë. Jo , jo zoti prefekt, ne i duam dritat dhe ujin, sepse ju besuam, pa ju votuam, por janë pikërisht këta drejtorë që nuk mbledhin lekët e energjisë, sepse u kanë thënë militantëve të tyre që të mos paguajnë, sepse policia elektrike paçka se e di se si vidhet korenti, nuk e bën qejfin qeder, sepse punonjësit e ndërmarrjes së ujit e hapin saraçineskën vetëm 2-3  fileto, saqë uji nuk mjafton as për të pirë, pa le për të larë. Ne nuk themi që të hiqni specialistët që mund të jenë dhe rozë në mendime, por nuk mund të mbahen në punë ata  drejtorë shkollash e pse jo dhe kopshtesh e çerdhesh që tërë ditën bëjnë propagandë antiqeveritare, nuk mund të mbahen në punë ata drejtorë që i detyronin nxënësit të pritnin Fatosin apo Erionin me parrulla në duar, kur mitingjet bëheshin para shkollave të tyre apo në shesh të qytetit. Nuk mund të mbahen në punë ato edukatore që kanë deftesa fallco, gjoja se kanë bërë shkollën... tekstile pa shkëputje nga puna. Nuk mund të mbahen në punë ata drejtorë që nga 10 fjalë që thonin në mbledhje me vartësit, 7 i kishin siç i ka dhe sot  e gjthë ditën Erion Braçe, kundër PD dhe Sali Berishës. Zoti prefekt, një deputet i kësaj prefekture, i një qyteti fqinjë, mburet e thotë se ai fiton në këtë qytet jo po të vijë vetë, por dhe sikur të vari te Meteori vetëm xhaketën e tij. Tani mendoni vetë se cilët ka bërë drejtorë partia, apo ai deputet. Atje dhe në qytete të tjera të prefekturës, KLSH, paçka se është i drejtuar  dhe nga një person që ka nxjerrë disa abuzime e vjedhje, por nuk ka lëvizur askënd nga vendi. Gjatë tetë vjetëve ata që kishin të bënin me lekët e taksat e popullit, kanë bërë namin duke u pasuruar që nga nëpunësi më i thjeshtë e deri te titullarët, që shumica kanë zënë vend në Tiranë, të larguar për të humbur gjurmët, sepse vetë partia në pushtet e dinte që vidhnin, por nuk i dënonte, por vetëm se u ndërronte vendet e punës. Në një qytet, që vetë PS e quante zemra e partisë, a mund të kishte vende pune për të djathtët, të cilët u hoqën në masë, që nga inventarizuesja më e thjeshtë e deri te specialisti. PS-të me urdhër të Fatos Nanos, për t’u bërë qejfin militantëve, i rriti organikat e ndërmarrjeve, paçka se tërë kjo lukuni nëpunësish që rrinë kot, paguheshin me lekët e taksave tona. Qeveria, ka ditë që e ka filluar reformën në qendër, por në prefekturën tonë është shumë e vonuar, kur duhet të ndodhte e kundërta, që në ato vende ku të djathtët ishin larguar nga puna në masë dhe pa motivacione dhe mbase ndonjëherë kishin dhe një vendim gjyqi për t’u kthyer në punë, ngelën në tako.

E dimë që nuk është e mirë që administrata të ndërrohet sa herë që ndërrohen qeveritë, por ne ju themi  që të lëvizin militantët që nuk janë specialistë, të lëvizin ata që kanë përgjegjësi në organizimin  dhe udhëheqjen e ngjarjeve të 97-ës, të lëvizin ata që kanë deftesa e diploma fallco, gjoja se kanë mbaruar shkollë. Të lëvizin dhe të djathtët që qeveria e PS-të i mbajtën në punë, gjoja si të përndjekur, kur në fakt këta jo vetëm që heshtën për vjedhjet e nëpunësve të korruptuar, por vodhën dhe vetë akoma më shumë se sa ata. Beratasit besojnë jo vetëm në përkushtimin tuaj për të realizuar një reformë të motivuar, që të mos i jepni shkas “Zërit të popullit” që të thotë se PD po hakmerret, por të zëvendësoni ata që e kanë mbushur kupën gjatë 8 viteve, atyre u polli dhe mushka duke abuzuar me taksat e me fondet e qeverisë, që i jepte kasën për t’u vjedhur, siç qe fondi i fundit prej 540 milionë lekësh për disa gjysmalulishte të pambaruara. Po iu futët thellë lakrorit që gatuan nanoistët për 8 vjet, do të  shikoni se çdo të dalë në fund të byrekut, nuk do tësi të përndjekur, kur në fakt këta jo vetëm që heshtën për vjedhjet e nëpunësve të korruptuar, por vodhën dhe vetë akoma më shumë se sa ata. Beratasit besojnë jo vetëm në përkushtimin tuaj për të realizuar një reformë të motivuar, që të mos i jepni shkas “Zërit të popullit” që të thotë se PD po hakmerret, por të zëvendësoni ata që e kanë mbushur kupën gjatë 8 viteve, atyre u polli dhe mushka duke abuzuar me taksat e me fondet e qeverisë, që i jepte kasën për t’u vjedhur, siç qe fondi i fundit prej 540 milionë lekësh për disa gjysmalulishte të pambaruara. Po iu futët thellë lakrorit që gatuan nanoistët për 8 vjet, do të  shikoni se çdo të dalë në fund të byrekut, nuk do tëketë ngelur titullar ndërmarrje e institucioni pa u ngallosur nga korrupsioni.

Bujar Orizaj

Mbi investimet e vitit 2005 Konferencë shtypi nga kryetari  

i këshillit të qarkut Pelivan Shatri 
Më datën 17 tetor 2005, në një nga mjediset e këshillit të qarkut, u zhvillua një konferencë shtypi me gazetarët nga kryetari i qarkut, z. Pelivan Shatri.


Është një traditë e mirë kjo e këshillit të qarkut, që vazhdon të organizojë raportime të tilla transparente me gazetërët.


Mbi investimet e realizuara gjatë vitit 2005 raportoi z. Agim Goxhai. 


Nëpërrmjet një monitari u projektuan me pamje të gjitha investimet e kryera dhënë në tri pamje për secilit objekt: në pamjen fillestare, në pamjen e ndërtimeve dhe në pamjen përfundimtare.


Pamë të gjitha objektet e ndërtuara, shkolla, qendra shëndetësore, objekte për mirëmbajtjen e rrugëve dhe të ujësjellësave.  


Dukeshin ndërtime me mjedise të bukura. Kur pashë pamjet  e shollave Veterrik, Starovë, Poshnje, Molisht, Ullinjas, Lapardha 2 në rrethin e Beratit, u emocionava, se kujtova vitet e punës sime kur bënim mësim në ndërtime të thurura me resë kallmi dhe me baltë, me truall dheu, me dritare që të vinte keq t’i quaje dritare, dhe në ato çaste mendova: gjynah që sot mësuesit të mos punojnë me përkushtin në këto kushushte! 


Kjo ishte pamja e dukshme nga monitori, cilësinë e punimeve nuk mund ta gjykojmë. Le të shpresojmë ashtu siç tha kryetari i qarkut se çdo ndërtimi i kemi qëndruar mbi kokë dhe nuk kemi lejuar asnjë rast të shkeljes së cilësisë.


“Shkollat e reja,- u shpreh kryetari në ndërhyrjen e tij,- u ndërtuan pranë qendrave të populluara dhe jo si në fshatin Mëndrakë ku u ndërtua një shollë e madhe që sot ka mbetur bosh se aty mësojnë fare pak nxënës ngaqë fshati është shpërngulur dhe pak shtëpi kanë mbetur të banuara.”


Vlen të theksohet, se në materialin e shpëndarë për të pranishmit, në çdo ndërtim parashikohej: fondi në dispozicion, oferta fituese në tender, firma fituese, vlera e situacionit përfundimtar, si dhe kursimi.


Për ndërtimet në fushën e arsimit për qarkun e Beratit u planifikuan 40 173 000 lekë, oferta e tenderimit ka qenë 38 294 504 lekë dhe kursim 187 896 lekë.


Mbështetur në këto  kursime prej 1 878 498 lekë, me shtesë nga këshilli i qarkut dhe me vendimin e këtij këshilli, u planifikua rikonstruksioni i shkollës së fshatit Pëllumbas.  


Me fondet e veçanta për blerje të pajisjeve shkollare në rrethin e Beratit u plotësuan 54 klasa.


Tenderat fituese kanë qenë “Zylyftari” shpk Berat, “Çezane” shpk Berat - dy shkolla, “Alfa” shpk Berat, “Abazi” shpk Berat, “La Pietra” shpk Berat.


Po kështu u paraqitën edhe ndërtimet  në sektorin e shëndetësisë: rikonstruksioni i poliklinikës në Bashkinë e Urës Vajgurore, ndërtimi i qendrave shëndetësore  në fshatrat Vërtop, Moravë, Veterrik, Poshnje, Banaj, Remanicë, Galinë, Sheqëz, Vojnik. Tenderat fituese të këtyre ndërtimeve kanë qenë: “Giant Construcion” shpk Fier, “Pupa” shpk Berat, “Edjano” shpk Berat, “F. Belliu” shpk Berat, “Albano” shpk Berat - dy trendera, “Beta” shpk Berat, “Anxhelo - co.” shpk Berat, “AE Konstruksion” shpk Kuçovë, “Nova” shpk Berat.


Realizimi në sektorin e shëndetësisë për rrethin e Beratit kanë qenë: planifikimi 18 500 000 lekë, realizimi 18 345 983 lekë, kursimi 154 017 lekë.


U paraqitën edhe investimet me fonde të Ministrisë së Rregullimit të Territorit dhe Turizmit. Po përmendim disa që janë me interes  për Beratin: reabilitimi i mbikalimit 2 të Bogovës, përforcimi Plirëza 1, studimi urbanistik i Parkut Kombëtar në malin Tomor, investime në rrugët Berat-Çezma e Tarikos 34.5 km, Vodicë-Çezma e Tarikos 30 km, Fushë Peshtan-Tomor 23,5 km., Fushë Peshtan-Lybeshë 22 km, Mbrakull-Kapinovë 22,5 km, kamping Lybeshë-kamping Kapinovë dhe dy rrugë të tjera 4 dhe 3 km që lidhin Dardhë-Shkëmb me Sotire dhe Ulove Gramsh.


U prezantuan edhe investimet nga të ardhurat e këshilit të qarkut të përdorura në vepra arti në rrjetin e rrugëve rurale dhe për mjete për ndërmarrjen e rrugëve rurale Berat dhe Skrapar, gjithësej 6 376 676 lekë, transferta fondesh në njësitë e pushtetit vendor të nivelit të parë gjithbsej 1 370 000 lekë dhe për blerje pajisjesh për administratën 1 698 114 lekë.


Kjo ishte një pamje e dhënë shkurt për veprimtarinë në fushën e investimeve të kryera nga këshilli i qarkut Berat. 


Nga të pranishmit u bë edhe ndonjë pyetje. Njëra lidhej me përballimin e situatës së dimrit të pritshëm në rrethin e Skraparit, që të shmanget bllokimi i zonës, siç ndodhi dimrin e kaluar.


Në përgjigjen e vet kryetari I qarkut nënvizoi edhe arsyen e pajisjes së ndërmarrjes rruga në Skrapar me pajisjet e reja të blera me fondet e qarkut.



Agim Mehqemeja

Gripi i pulave mbërrin ne Berat

Ne gazeten “Lajmetari”, të dt 17 tetor, me terhoqi vemendjen rubrika “Nje propozim miqve te mi…” me titullin “Ka ardhur koha te krijohet nje lobing i fuqishem kulturor…” dhe fotoja e zotit Kadri Kuka, drejtori aktual i qendres kulturore. Sigurisht qe e lexova te parin, pasi i hodha nje veshtrim te shpejte te gjithe materialit te gazetes. Me pelqeu fillimisht problemi qe trajtohej aq me teper qe qe ne fillim permendeshin emrat e njohur te kultures se qytetit. Pra, apriori, gjykova se do te njihesha me ide e gjykime te ndeshura ne bisedat e autorit me ta. Por … personalisht jam i percaktuar qe per kulturen, per problemet e shumta te saj, per konceptet e reja te funksionimit te institucioneve kulturore etj. te jemi te obliguar te kontribuojme te gjithe. Gjithashtu gjykoj se para se gjithash ajo eshte detyre e atyre qe paguhen per kete pune, e atyre qe kane kurajon civile te nevojshme per te bashkepunuar me te gjithe ata qe mendojne jo vetem si ne.

Ne kete shkrim  zoti Kadri mendoj se jo vetem eshte paksa i shtirur, por dhe shume i vonuar. Eshte i shtirur ( lexo: i lajthitur), sepse duke qene ai vet personi qe per shume vite ka drejtuar ne qytetin tone drejtorine e kultures, rinise e sporteve ne Bashki dhe tani qendren kulturore, ka pasur te gjitha mundesite qe problemet e kultures te mos i trajtoje si “diletante, dhe te nje niveli medioker…” dhe te hartoje “strategji kulturore mbareqytetare..”. Ai eshte i vonuar per faktin se te tjeret ne qofte se perpiqen te bashkojne te gjitha kontributet administrative, intelektuale, qytetare kulturore te shquara dhe te levizin interesimin e shume organizmave kombetare dhe nderkombetare per qytetin tone, qe pasurite e tij unikale te behen pjese e Pasurive te Njerezimit jo vetem qe s’behet pjese e perpjekjeve, por mbroçkollit duke thirur “per marrje ne dore te fateve te artit e kultures ne Berat”. Kujt do t’ia marresh keto fate, Kadri? Vetes? Besoj se miqte e tu te permendur s’jane aq haxhiqamiliste as aq raja sa te radhiten nen flamurin tend. 

Kjo te kujton harakirin fisnik e të famshem te samurajve, dhe kodet e tyre. Por cili eshte kodi mbi te cilin mbeshtetet ai ne kete vetsakrifikim? Sepse shoh qe ato ç’ka shkruan ky individ para se gjithash jane detyra e tij funksionale si drejtor i qendres kulturore. Kujt i kerkonte gjithe ato qe shkruan kur institucioni qe ai drejton ka detyren, burimet intelektuale, kulturore, logjistike e sidomos financiare (per te cilat ai s’ka qejf te flase), per te realizuar ose ne rastin me te keq per te inicuar ato ç‘ka shkruan per te shpetuar artin dhe kulturen “nga monopolizimi i saj vetem te nje qerthulli institucional”. Edhe ne qofte se e adreson diku tjeter, qe ka mundesi te jete, kaq shpejt ka harruar qe jo per pak kohe, por per kater vite ne ate gozhde varte peliçen duke e kthyer ne nje llogore kunder institucioneve te kultures, duke prere te gjitha marrëdheniet me to, me qendren kulturore, me biblioteken, me galerine e arteve, kunder punes se drejtuesve te tyre, per t’i hequr ata, per t’i zevendesuar, per t’i degdisur. Vetem po t’ju hedhësh nje sy numerave te kaluar jo vetem te gazetes “Lajmetari”, mund te kuptohet se ç’fare ke bere, ç’fare idesh e platformash ke dashur te jetesosh, kur  mund te perpiqeshe per te konceptuar institucione e platforma kulturore qe do te benin qytetin e Beratit “nje metropol te vertete kulturor”. Te bashkepunoje per institucione te pavarura te interesuara dhe te zhdervjellta. Per nje qender kulturore qe do te realizonte aktiviteteve kombetare duke e bere te  rendesishme ate. 

Per te bashkepunuar me institucione kombetare, fondacione kulturore, shoqata e artiste duke ridimensionuar gjeografine dhe vlerat e trasheguara dhe te krijuara ne qytetin tone. 

Sepse ne kete periudhe u rudhen gjithsesi aktivitetet tradicionale te galerise, nga kombetare ne rretherrotull, u mbajten ne nje nivel mizerabel pagat e punonjesve te bibliotekes, u sferen e kultures, per te cilin une deklaroj se kam respekt sot e gjithe diten,  ti e hodhe poshte, pra, per  pleshtin dogje dhe (shtepine) jorganin.

Dhe diçka tjeter per zotin Kadri. Shpesh ne kemi diskutuar per probleme te institucionit qe ai drejton. Here- here dhe jemi grindur sigurisht. Une gjithmone kam synuar per nivele profesionale, per vlera te verteta, te cilat duhet te ishin synimi i tij. Sepse me nje  personalitet te madh te skenës si Sejfulla Kadri që i pelqen t’i konsideroj artistet e  qytetit tone si inferiore. Do qe ta ndjekin nga pas dhe t’i luten per nje page deri ne 10 here me te vogel se e ndonje tjetri nga Tirana dhe pse te paret mund te jene personalitete (s’po permend emra). Ndoshta edhe tani mbas tre apo gjashte muajsh ata ndjekin drejtorin si borxhlinj te pashprese, se nje dite do ta meritojme meshiren e tij. Dhe monument i vertete i kontributit intelektual te drejtorit eshte nje afishe e stermadhe para qendres kulturore qe i kujton publikut se ne te punohet, punohet. Eshte vendosur pikerisht nje muaj me pare.!!!

Nuk e di se çfare kerkon ne te vertete ne kete kuturisje intelektuale? Ku kerkon te dalë? Sepse me vijne ne mend shkrimet e disa intelektualeve (kupto ke te duash), te pavarur qe propozonin per kandidat si kryetar bashkie intelektualin e shquar Kadri Kuka, qe kishte lene lumturine e emigracionit per t’u sakrifikuar ne qytetin e tij te dashur per te cilin ai...

Duke sjelle ne mend tetorin e kaluar dhe vizionarin qe mbante njekohesisht dy funksione, kujtoj yneret e tij, leterkembimet e famshme me veteveten, here si drejtor i bashkise e here si drejtor ne qendren kulturore qe gerthiste per mufkat qe i shkruante i pari. Qeshem atehere me nxitimin karakteristik per te hyre ne zyre para korrierit qe i sillte letren. Eshte perseri tetor. Tetori lajthitor i zotit Kadri. Zoti na ruajt se çdo te degjojme tetorin e ardhshem. Qenka nje viroze e rrezikshme kjo e muajit tetor. Apo mos valle gripi i pulave eshte çfaqur ketu ne Berat, por me simtoma te tjera, me humbje te kujteses, sindroma vizionari, mani te liderit qe prodhon ide per te tjeret!?

Agron Polovina

Shteti danez ndihmë për lagjet muzeale


Pas ngjarjes së datës 17 gusht të këtij viti në lagjen muzeale “Kala”, ku zjarri i rënë në këtë lagje dogji katër shtëpi dhe rrezikoi dhjetëra të tjera, bashkia e qytetit Berat ka kërkuar ndihmën e donatorëve të huaj për të krijuar infrastukturën mbrojtëse kundër zjarrit te zonat muzeale. Edhe pse kanë kaluar dy muaj nga zjarri në zonën muzeale të lagjes Kala deri tani nuk është marrë asnjë masë në drejtim të mbrojtjes së zonave muzeale nga zjarri. Kështu nuk janë vendosur hidrantet, nuk është zhbllokuar mbikalimi në urën e Goricës nga blloqet që janë vendosur në këtë mbikalim për mos të kaluar mjetet e tonazheve të renda, por që njëkohësisht pengojnë edhe zjarrëfikëset për të depërtuar në lagjen muzeale Goricë në rast zjarri nuk janë futur nën tokë kabullat elektrikë, nuk janë pajisur me fikësa dore banorët e lagjeve muzeale etj. Në kërkim të një investitori, dje rreth orës 11:30, ka mbërritur në Berat përfaqësuesi i shtetit danez gjeneral Jan Axlev, specialist në drejtorinë e zjarrëfikëseve në Kopenhagen. Axlev pasi është njohur me gjendjen në zonat muzeale dhe vlerat e tyre historike dhe arkitektonike ka startuar në bashkinë e qytetit të Beratit, ku është pritur nga kryetari i kësaj bashkie z.Fadil Nasufi si dhe specialistë të repartit të zjarrëfikëses në këtë qytet. Z.Nasufi i ka paraqitur mikut danez z.Axlev nevojat që kanë këto zona muzeale për t’u mbrojtur nga zjarri. Disa prej kërkesave të tij ka qenë ndihma që mund të jepej nga zjarrëfikësit e Kopenhagenit për marrjen në mbrojtje të këtyre zonave si: hidrante, makina zjarrëfikëse, fikësa dore, etj. Më pas, pasi është njohur me kërkesat e kryebashkiakut Nasufi, miku danez gjeneral Jan Axlev ka premtuar në një prononcim për shtypin se do t’i bëjë të njohura kërkesat e kryebashkiakut të Beratit Nasufi në institucionin që ai përfaqëson në Kopenhagen dhe se do të ndihmojë me pajisje në luftën kundër zjarrit për zonat muzeale dhe se së shpejti do të vijnë në Berat nga Kopenhageni zjarrëfikës danezë për të ndihmuar në trajnimin e zjarrëfikësve beratas.

A. Kaja


“Askush nuk është aq i varfër sa që të mos i dhurojë diçka një tjetri...” Nënë Tereza

Një aktivitet i bukur i shkollës “Ylli i mëngjesit”

Kur i thoshte këto fjalë nënë Tereza e Kalkutës, ose Gonxhe Bojaxhi, gruaja shqiptare me zemër të madhe, kishte ndër mend, jo vlerat monetare, apo të mira të tjera materiale që nuk i ka kushdo në këtë botë të  ndërtuar keq, por kishte ndër mend, se gjithkush, mund t’i dhurojë një tjetri një fjalë të mirë, një buzëqeshje, një urim a vetëm një dëshirë të mirë, për shëndet e lumturi. Pikërisht në këto ditë, bota mbarë sensibilizon shtetin dhe shtresën e pasur të shoqërisë që të bëjnë çmos që të zbusin  “shtrigën” varfëri që ka pushtuar botën në zonat rurale. Në këto ditë të luftës për  zbutjen e varfërisë, por dhe për 1- vjetorin e Shenjtërimit të Nënë Terezës, si dhe të 84-vjetorit të themelimit të Kryqit të Kuq  shqiptar, shkolla “Ylli i Mëngjesit”, në bashkëpunim me  Kryqin e Kuq të qytetit të Beratit, organizuan ditën e hënë më 17 tetor në palestrën e shkollës një aktivitet të bukur artistik. Për të ndjekur këtë veprimtari të larmishme kishin ardhur jo vetëm nxënës të shkollës dhe prindërit e tyre, por dhe shumë drejtorë shkollash të qytetit si dhe përfaqësues të drejtorisë arsimore, zonja Majlinda Xhamo, inspektori Kastriot Hoxha si dhe sekretarja e degës së Kryqit të Kuq të Beratit zonja Tatjana Toska, e cila pasi u prezantua nga drejtoresha e shkollës, motër Maria Konçeta, u foli të pranishmëve për rëndësinë e kësaj dite të shënuar të luftës për zhdukjen e varfërisë që, për fat të keq, dhe në qytetin tonë është ulur këmbëkryq. Me këtë rast tërë nxënësit kishin sjellë nga shtëpitë e tyre sende ushqimore dhe veshmbathje, të tëra të reja për nxënësit e familjeve në nevojë. Ky ishte një gjest  fisnik i fëmijëve për shokët e tyre. Pastaj nxënësit e të katër klasave dhanë një koncert të bukur artistik. Në drejtimin e koncertit u dalluan mësueset Teuta Bilçari dhe Silvana Laze. Një ndihmesë të çmuar ka dhënë muzikanti amator, Ramadan Damo. Ajo që të bije në sy në këtë shkollë është se edukimit patriotik dhe qytetar i jepet një vend nderi. Kjo bindje të forcohet  nga mënyra e të kënduarit të Himnit Kombëtar të flamurit, himn që e dinë që të gjithë nxënësit e shkollës. Por është për të ardhur keq se, ndërsa fëmijtë e kënduan himnin duke qenë të tërë në këmbë, prindërit as që begenisën që të çoheshin në këmbë, në mos për të nderuar himnin, të paktën për të nderuar fëmijët  e tyre për përgatitjen serioze që kishin bërë. Kjo shkollë e kryen veprimtarinë në kujdesin  e një urdhëri fetar të një shteti të huaj. Në këtë shkollë edukimi patrotik është njëshi i punës së motrave dhe mësuesëve, të cilat udhëhiqen me kompetencë nga mësuesja e shumëpërgatitur, drejtoresha e kopshtit dhe shkollës, motër Maria Konçeta. Mbresa lanë te të pranishmit vallja “Festë të madhe ka sot Shqipëria”, këngë për Nënë Terezën “O nënë Tereza jonë”, apo putpuritë e këngëve popullore beratase, skeçi i “Ndihmave” që fëmijtë e një shkolle jepnin për shokët e tyre. U dalluan fëmijët Selina Canko në rolin e nënë Terezës, si dhe nxënëset  Rabila Myrteveliu, Dilara Kokoshi, Bora Lole e të tjerë. Në këtë shkollë të bie në  sy rritja e nivelit artistik të fëmijëve , ku një ndihmesë të madhe ka dhënë drejtuesi artistik i kësaj shkolle Ramadan Damo. Në fund të koncertit, nën duartrokitjen e fëmijëve, u shpërndanë pakot për familjet në nevojë.


Bujar Orizaj
Përkujtohet Dita Botërore e të Verbërve 


Me rastin e Ditës Botërore të të Verbërve, e cila purkujtohet çdo vit më 15 tetor, Shoqata e të Verbërve, dega Berat, organizoi në mjediset e pallatit të kulturës “Margarita Tutulani” një tubim me të gjithë anëtarët e shoqatës


Tubimin e hapi kryetari i kësaj shoqate, z. Gëzim Lavdari, i cili në emër të kryesisë, i përshëndeti të gjithë pjesëmarrësit. Në fjalën e tij, midis të tjerave, ai nënvizoi se kjo ditë  përkujtohet në të gjithë botën e në veçanti në SHBA, ku 70 vjet më parë, një fotograf që humbi shikimin, e sfidoi këte fatkeqësi duke shetitur me një shkop të bardhë në dorë si shenjë dalluese për t’u dalluar nga kalimtarët këmbësorë dhe nga ata që kalonin me makina. Në kujtim të tij, populli amerikan e shpalli këtë ditë si Dita e të Verbërve, duke e simbolizuar me shkopin e bardhë. Kjo ditë,- e përfundoi fjalën z. Gëzim Lavdari,- shërben edhe për të sensibilizuar shoqërinë për t’u qëndruar pranë këtyre njerëzve në fatkeqësi.


Në këtë tubim foli edhe z. Luan Bregu, i cili e vuri theksin në respektin që ruan shoqata  dhe në mbështetjen që gjen në mbare shoqërisë jo vetëm brenda vendin, por edhe në shkallë botërore.


Referatin kushtuar kësaj dite e mbajti administratori i shoqatës, z. Mahir Lybesha. Në referat ai nënvizoi të drejtat që u sigurohen me ligj anëtarëve të kësaj shoqate nga shteti. Rëndësi iu vu edhe mbajtjes së shkopit të bardhë, si mjet mbrojtës nga rreziqet.


Diskutantët që e morën më pas fjalën theksuan domosdoshmërinë e bashkëpunimit me shoqatat e tjera brenda qarkut. Një nga kërkesat e tyre ishte shmangia e pengesave në udhëtimin falas me automjetet e linjave urbane dhe interurbane.


Mesazhi që doli nga ky tubim ishte që ndihma e shoqërisë ndaj kësaj pjese të shoqërisë duhet të vlerësohet si detyrë dhe jo si lëmoshë.


Pas tubimit u organizua një shetitje e lirë e të verbërve nëpër bulevard, me qëllim sensibilizue, duke patur në dorë shkopin e bardhë, në prani të automjetebve.


Ndonëse të ftuar, për fat të keq, përfaqësuesit e pushtetit vendor munguan në këtë veprimtari.

Enver Troka     

Nëna

Para se të jepte shpirt, nëna lëngoi tre vjet. Dy 

vjet të rëndomtë dhe një i brishtë. Pra, nëna 

jetoi një ditë më shumë. Nuk dha shpirt mes dhimbjesh të pazakonta, sepse dhimbjet ia kishin marrë shpirtin ditë për ditë e natë për natë, atje në dhomën ku e vendosën që të kishte sa më shumë paqe e ku zukamat helmuese të kësaj bote mezi mbërrinin. Për tre vjet me radhë, pat vuajtur aq sa e bija dhe i biri po betoheshin që shpirti nuk qënkej veçse njëfarë bombe ku strukeshin qysh në lindje thërrmijat e dhimbjes. Thërrmijat e mbrame u bënë pluhur të dielën në drekë. Nëna ndërroi jetë, ulëriu e bija. Nëna nuk mund të vdiste. Ajo vetëm kish ndërruar jetë. Erdhi me shpejtësi doktori i lagjes, erdhi prifti dhe arritën të dy në përfundimin se e ndjera ishte tashmë e ndjerë. U fanitën ca kushërira të largëta të nënës, ca ish shoqe pune, ca fqinje gjysmë të verbëra e të kërrusura, me sapunë e peshqirë në duar, dhe e lanë dhe e fshinë murgën nënë që ishte dobësuar e ngjante me një foshnjë. Para se të dobësohej aq, e bija dhe i biri qenë rropatur ta shpëtonin. Vargu i pafundëm i doktorëve, njëri më i zgjedhur se tjetri, patën thënë se nëna ka kancer, nuk ka kancer, ka diabet, s’ka diabet, ka tumorr, s’ka tumorr, ka edhe dy muaj jetë, edhe një muaj jetë, edhe një javë jetë, ka marrë fund, të njoftohej prifti, të parapaguheshin qivuri, gropa e varrit, varrmihësit, temjanisësit, thurësit e kurorave, djelmoshat që do ta zbrisnin qivurin nga kati i pestë i pallatit, që do ta vendosnin në zukun e zi e ashtu me radhë. Një trumbë tjetër shëruesish, ata që bënin mrekullira me duar, me gishta, me lutje, me çajra e bimë a lëngje të tjerë, hodhën poshtë me vrer e përbuzje bindjet e doktorëve dhe thanë se nëna ishte vërtet e sëmurë, kish sëmundje të keqe, mirpo asnjë sëmundje s’ishte mjaftueshëm e fuqishme për t’u bërë ballë hireve të tyre. Prandaj e qethën nënën shkurt, si ushtare, ia mbështollën kokën me një shami të zezë, pastaj me një shami të bardhë, shumëngjyrëshe, me lule, pa lule, me fytyra engjëjsh e shenjtësh, me gërma e numura çudibërës. Pastaj e morën nënën mbi një vig, e çuan mes malesh, në ajër të pastër, rrëzë liqenesh malorë e shkëmbinjsh me borë, buzë detit, në shpella të lashta prej kripe e kristalesh, e mbajtën disa muaj të kallur në argjilë e në allçi, në velenxa leshi e lëkurë dhensh, e lagën me eliksire, e kënduan dhe e kunguan, e vunë të rrëfehej e të pendohej, derisa e sollën mbrapsht ashtu siç e kishin marrë, mirpo me disa muaj jetë më pak. 
- Mund të isha çmallur me ju gjatë kësaj kohe, - u tha nëna fëmijëve. E bija dhe i biri, gjatë kësaj kohe, patën shpenzuar qimet e kokës dhe qenë endur parreshtur, me trena e qerre, mbi mushka e varka, pas nënës, kishin thirrur të çmeritur: si guxoni ta qethni nënën tonë, si guxoni ta zhvishni nënën tonë, si guxoni ta kallni në argjilë e në allçi, si guxoni ta spërkatni me lëngje, ta këndoni e kungoni, si guxoni ta... Por të gjithë kishin guxuar dhe tani nëna vendosi të ngujohej në dhomën e vet dhe t’i duronte dhimbjet pa u ankuar. Ishte mahnitur që aq të panjohur, gjithsesi, qenë rropatur ta shpëtonin. Duke përfituar nga ardhja e pranverës dhe nga kujisja e sgalemëve mbi liqenin e parkut, nëna mori të lexonte të gjithë librat e shenjtë të kohës. I lexonte me vëmendje të madhe, me përkushtim, pa i hequr sytë nga gërmat as gjatë therjeve të përbindshme në kocka, apo gjatë zjarrmive e ftohmave që ia zinin frymën. I vinte keq që nuk pat lexuar aq mrekullira më parë, por as kohë nuk kish pasur. I vinte rëndë nga të gjithë që ishte dobësuar aq, që flokët po i binin me shpejtësi, që nuk gatuante dot më, që nuk shkonte dot vetë në banjë, që duhej ta lanin e vishnin fëmijët, njëlloj siç i pat larë e veshur ajo dikur. Muajin e mbramë të lëngatës e bija dhe i biri nisën ta gdhinin te kryet e nënës dhe t’i tregonin përralla. Shumicën e përrallave nëna i pat harruar. Iu qe lutur vetë që t’ia hiqnin televizorin nga dhoma. Nuk i duronte dot më lajmet plot luftëra, vrasje e gënjeshtra. Nuk i duronte dot zërat e ardhur përmes aparatesh në përgjithësi. Dhe rrinte i dëgjonte përrallat, gjente pika të përbashkëta mes simboleve të folklorit dhe atyre të librave të shenjtë, tregonte vetë ndonjë përrallë, ose ndonjë ngjarje të hijshme nga rinia e vet e largët, dhe prapë çuditej që aq të panjohur ishin kapitur t’ia shpëtonin jetën. Një ditë, sëmundja e keqe, për çudi, buzëqeshi, dhe nëna u ngrit vetë nga shtrati, lau sytë, lau enët, bëri dush, i krehu vetë flokët e rralluar, u vesh dhe e luti të bijën dhe të birin që ta shoqëronin në park. E shihnin me sy të lebetitur, thua se tashmë nisej të shëtiste nga bota tjetër. Parku ishte plot me karroca foshnjash dhe me pleq që lëçitnin gazetat. Tek udhëkryqi, kur të gjitha veturat, autobusët dhe tramvajet u ndalën me kërkëllimë, nëna pandehu se ishin ndalur që të mos ia lëndonin eshtrat dhe muskujt e dobësuar. Mirpo në udhëkryq ndodhej edhe një grua e tjetër e moshuar. Qe përgjunjur në shesh dhe lëpinte një vezë të thyer. Nënës iu mbushën sytë me lot. Tha se jo varfëria e mundshme e asaj qyqareje e kish tronditur, por një pyetje. Pyetja ishte:
- Vallë, ajo grua po hante vezën e gjallë që i pat rënë nga çanta dikujt tjetër, apo ajo vezë i qe thyer asaj vetë e nuk mund ta linte të shkonte kot? Nënës nuk mund t’i jepje lehtë përgjigje. Parku voziste në diell, gjethet drithëronin nga era e ëmbël e pranverës, pak vetë e përshëndetën nënën, sepse pak vetë arritën ta njihnin. Përkrahu me të bijën dhe të birin, nëna mbërthenin kapakun e arkivolit të nënës, besimi i bijës dhe i birit të nënës u lëkund pak: pandehën se nëna nuk po ndërronte jetë, por se kish vdekur. Dyzet ditë pas ikjes së nënës, në përputhje me doket e vendit, bija dhe biri, veshur në të zeza, pasi paguan një shërbesë kishtare me rastin e Ditës së të Vdekurve, përgatitën një valixhe me rrobat e reja të nënës, me mbathje, çorape, këpucë, triko, xhaketa e funde, shumica qepur nga vetë nëna, dhe vajtën t’i dhuronin në një azil pleqsh përbri varrezës. Mirpo atë mëngjes azili ishte në festë. Një kamion me rroba të shtrenjta nga të ish-diktatorëve, burrë e grua, të vendit, kish ardhur të lumturonte pleqtë e azilit dhe t’u dëshmonte se kjo qeveri nuk ishte mospërfillëse dhe vrastare si qeveritë e tjera. Kallur në pallto me gëzof, hipur mbi këpucë me taka, mbi çizme që kushtonin sa qimet e kokës (së nënës?), duke lodruar me bastunë fildishi, qelqurina, këmisha, pizhama, pallari e shapka udhëheqësish, pleqtë as që ua varën rrobave të thjeshta të nënës. Bija dhe biri i nënës ia dhanë valixhen drejtoreshës buçkane të azilit dhe ikën. Pleqtë gumëzhinin, klithnin gëzueshëm, luanin shpatash me bastunë e çadra udhëheqësish, të kënaqur që, më në fund, drejtësia qe vënë në vend, haka kish vajtur tek i zoti, se diktatori zemërhekur që u pat shkatërruar rininë e pjekurinë i pat dorëzuar pasuritë e vjedhura tek pronarët e tyre - njerëz të rëndomtë që nuk kishin bërë asnjë të keqe, asnjë krim, e që shumë-shumë ia nxinin heraherës jetën vetëm njëri-tjetrit. Atë natë bija e nënës pa në ëndërr kishën, dëgjoi këngën e priftit, përtypjet e kokrrave të grurit në nofullat e të pranishmëve në varrim, pastaj iu avit qivurit të nënës dhe iu mbushën sytë me lot, se nëna ishte gjallë, dhe bijës i dhimbte shpirti, i dukej sikur po bënin një krim, sikur po e varrosnin nënën për së gjalli, para kohe, dhe mezi priste të ulërinte, pa ditur se të gjitha nënat e kësaj bote varrosen para kohe, për së gjalli.
Bukuresht, 8 mars 2004 
Letra nga lexues të “Lajmëtarit” në internet

Ja me ne fund edhe diçka interesante per t’u admiruar ! U 

ngrita ne ag te dites sime te pushimit dhe duke pire kafene e 

mengjesit me nge, shfletova dhe lexova ( qe ne fakt duhet thene perpiva ) me nje fryme te gjitha lajmet e reja te vendosura ne rubriken “arkiva” te numrave 106 - 107 - 108 (shtator 2005) te “lajmetarit” te Beratit tone, tashme online. Me rinovimin e ketyre faqeve, te dashur miq (gje e cila per nje kohe te gjate i ka munguar faqes tuaj qe nga numri 74 i gazetes ) ju nuk mundet ta kuptoni se sa e nevojshme dhe e domosdoshme eshte per ne te tjeret kendej ky fakt i thjeshte qe te dime se ç’behet aty sot, ne kete moment, ne diten time ekzistenciale te pushimit, kur dua te di dhe hap dritaren time te internetit, informacionit, kultures dhe njohjes. Kjo eshte edhe ecja me hapin e kohes. Kjo eshte deshmia me evidente e forces tuaj intelektuale per t’i deshmuar lexuesit dhe qytetareve te etur si une, deshmine e faktit se edhe Berati ka nje kulture bashkohore ( pa harruar vlerat e tij arkitekturale dhe historike ), megjithëse me veshtirësi materiale per te ngritur oaze te tilla shpirterore. Ju uroj me gjithe zemer ta mbani fort dhe pasuroni kete tradite qe ngreh ura te reja lidhje ( jo vetem midis dy brigjeve te Osumit, por kundrejt botes se madhe oqeanike ). Suksese! Flurka 

Çelet konkursi “Pegas 2005”


Gazeta “Lajmëtari i Beratit” njofton të gjithë krijuesit e rinj se u çel konkursi letrar vjetor “Pegas 2005”. 


Konkursi do të zhvillohet:

a. për esse-në më të mirë.


b.Për prozat poetike më të mira.


c.Për ciklin me poezi më të mira.


Rregullat e këtij çmimi janë:

1. Krijuesit duhet të jenë deri në 25 vjeç.


2. Të sjellin një esse ose pesë proza të shkurtra poetike ose nëj cikël poetik me 7 poezi.


Krijimet të sillen në disketë, të shoqëruara me një foto të autorit. Krijimet që do të botohen në gazetën “Lajmëtari” janë në konkurim për çmimet e shpallura.


Materialet do të dorëzohen në redaksinë e gazetës “Lajmëtari i Beratit” çdo të premte, të shtunë dhe të diel nga ora 9.00 deri në orën 11.00.

Lajmëtari

Taçët, familje e nderuar mësuesish dhe atdhetarësh


1.

Stavër Taçi lindi në familjen e atdhetarit Petro Taçi, në qytetin e Korçës më 1886. Mësimet e para dhe të mesme i kreu në qytetin e lindjes. Më pas studioi dy vjet në Rumani. Pasi mbaroi studimet, punoi si mësues që nga viti 1910 në Korçë. Ka qenë atdhetar i flaktë për çështjen kombëtare. Gjatë kësaj kohe punoi dhe si mësues i bandës “Iliria”, me të cilën përhapte këngët patriotike. Luftoi për mbojtjen e Korçës nga pushtuesit grekë. Në vitin 1912 transferohet në Berat. Punon si mësues dhe inspektor shkollash. Ndiqet dhe persekutohet nga forcat rebele të Musa Qazimit. I detyruar emigron në Egjipt. Këtu filloi mësimin e shqipes me fëmijët e emigrantëve shqiptarë bashkë me bashkëshorten Llavrindi. Më 1916 kthehet në vendlindje dhe punon si avokat. Më 1919 vjen përsëri nb Berat. Emërohet kryemësues i shkollës femërore në lagjen “Murat Çelepi”. Në vitin 1921, iu përkushtua shkollimit të famrave, prej të cilave pritej qytetërimi i atdheut.


Në vitin 1928 pushohet nga puna si veprimtar i luftës për demokraci. Edhe pas pushimit nga puna, së bashku me bashkëshorten Llavrindi nuk e ndërprenë luftën e nisur. Me pushtimin fashist familja e tij  mbështeti  luftës antifashiste. Me urtësinë e tij dhe me forcën e fjalës luftoi që të bindte qytetarët dhe fshatarët për të luftuar kundër fashizmin, me bindjen se vetëm me luftë mund të vinte liria. Për veprimtarinë e tij u burgos në Berat dhe në Kuçovë.

2.
Llavrindia lindi në Korçë më 1896. Studimet e mesme i mbaroi në qytetin e lindjes.  Qysh e re u edukua me ndjenja atdhedashurie. Kjo u shpreh në punën e saj të palodhur për përhapjen e diturisë në gjuhën shqipe. Shkonte derë më derë me abetare në dorë për t’u mësuar djemve dhe vajzave gjuhën e mëmës. Veprimtarinë si mësuese e nisi në vitin 1912. Dha ndihmesë në çeljen e shkollës femërore në lagjen Mangalem. Punon në Berat deri në vitin 1914. Persekutohet së bashku me  bashkëshortin. Ky persekutin del në shesh dhe nga letërkëmbimi me të atin e Margarita dhe Kristaq Tutulani, Milto Tutulanin. Nga ky persekutim me të shoqin merr rrugën e mërgimit për t’u kthyer në vitin 1916 në Korçë. Më vendndodhja e shtabit të çetës së Shpiragit gjatë Betejës së Palikështit në fund të qershorit të vitit 1943.   

3.
Polikseni, një nga vajzat  e familjes Taçi,  u rrit  në rrugën e prindërve të saj. Edhe pse e re në moshë, hyri në farcat partizane, fillimisht në batalionin “Koto Hoxhi” dhe më pas, më 24 prill 1944, në  Brigadën VIII.

Mbaroi studimet e larta për bio-kimi. Punoi si mësuese deri sa doli në pension. Për merita pune është dekoruar me urdhërin “Naim Frashëri”, i klasës III.

4. 
Tri fëmijët e tjerë ndoqën rrugë të tjera. 

Petriti. ka qenë shef armatimi në radhët partizane. Pas çlirimit kreu detyra të ndryshme shtetërore. Para se të vdiste punoi në Ministrinë e Bujqësisë.

Arta mbaroi universitetin për matematikë dhe fizikë në Torino. Punoi në detyra të ndryshme shtetërore dhe si përkthyese.

Afërdita ndoqi udhën e artit.  Mbaruar shkollën për aktore. Punoi me trupa të ndryshme, si në teatrin e pallatit të kulturës në Berat, në Teatrin Popullor. Ka lozur mjaft role kryesore. Një nga rolet më të spikatura është ai i Ofelsë nga tragjedia “Hamleti” e Shekspirit.

Çdo pjesëtar i kësaj familjeje të nderuar  dha ndihmesën e vet në fusha të ndryshme të jetës.

Stavri Bobo
Të mundesh nuk mjafton, duhet edhe të duash

Kryqi i kuq i pranishëm në ditën ndërkombëtare të urisë


“Unë jam e vetme dhe nuk mund të bëjë asgjë për të ndihmuar të varfërit që janë shumë! 


Ti je i vetëm dhe s’ke forca të ndihmosh të tjerët, edhe pse s’të mungon dëshira e mirë për të bërë vepra bamirësie!


Të vetëm nuk mund të bëjmë asgjë!...


Së bashku mund dhe duhet të bëjmë gjithçka. Shuaje urinë e të uriturve!”.


Kjo ishte  motoja e Kryqit të  Kuq, dega Berat, në Ditën Botërore të Urisë.


Ndihmojmë ata që nuk kanë ndihmë.


 Ushqejmë ata që s’kanë mundësi të ushqehen.


17 Tetori është shpallur Dita Botërore e Luftës kundër Urisë.


Kjo nismë lindi në Finlandë nga Kryqi i Kuq finlandez dhe ishte Kryqi i Kuq polak ai që e përcolli këtë nismë në Evropën Lindore.


Të përjashtuar nga shoqëria ata ndihen të vetmuar, të lënduar në shpirt, të gjymtuar fizikisht e mendërisht.


Dega e Kryqit të Kuq Berat, e angazhuar edhe me dy nëndegët e tjera Skrapar e Kuçovë, ndërmori këtë ndërgjegjësim masiv të mbarë shoqërisë për minimizimin e këtij fenomeni që në vendin tonë po vjen duke u shtuar.


Varfëria shtrin kthetrat e saj mizore dhe pushton shpirtra njerëzish.


Më shumë se 38% e popullsisë sipas statistikave jeton sot në një varfëri të tejskajshme. 


Atëherë, të ndihmojmë ata që kanë  vërtet nevojë për ndihmë, ata që realisht janë të varfër.


Me këtë moto u organizua  mbledhja e ndihmave nëpër shkolla, tetëvjeçare dhe të mesme, në rang prefekture.


Vullnetarët e Kryqit të Kuq të ndihmuar edhe nga  mësuesit dhe psikologët e shkollave ndërmorën një fushatë sensibilizimi, për të ndihmuar atë shtresë të shoqërisë që ka më nevojë, pleq të vetmuar, fëmijë jetim dhe ata që nuk kanë asnjë përkrahje apo ndihmë tjetër financiare.


Të çudit fakti dhe është për të ardhur keq që, me gjithë këtë sensibilizim, institucionet e ndryshme shtetërore të shfaqin neglizhencën e tyre totale e të përplasin derën në fytyrë duke nënqeshur hidhur.


 Si mund të mbyllin sytë institucionet, kur ju kërkon ndihmë për ata që s’kanë asgjë.


Është e prekshme shprehja: “I ngopuri s’e kujton të uriturin!”


Madje ironia e fatit shkon deri atje saqë ata me gjithë dëshirën e mirë që kanë për të ndihmuar, nuk kanë me vete të shkoqura. E megjithatë, ata janë të pakët! Burokratë që nuk dinë ç’është humanizmi!


Dhe kundërpërgjigjja më e mirë e veprimit të tyre grotesk është masivizimi i kësaj fushate.


Vetëm në datën 17 tetor në qendër të Kryqit të Kuq Berat u shpërndanë 50 pako me veshje, ushqime e artikuj të tjerë. Në qendër të qytetit në bashkëpunim me një shoqatë tjetër, u ndihmuan me artikuj të ndryshëm më shumë se 30 fëmijë që lypin në rrugë e që kanë braktisur shkollën për shkak të kësaj varfërie të tejskajshme.


Po në datën 17 tetor u shpërndanë nga vullnetarët e Kryqit të Kuq pako me ushqime për pleqtë e vetmuar. Dhe s’ka gjë më të bukur e kënaqësi më të madhe kur sheh sytë e tyre mbushur me lot gëzimi.


Të paktën atë ditë ata s’u ndien vetëm, s’u ndien të uritur, por të lumtur që dikush u kujtua për ta.


Kjo që është bërë, është shumë pak, përpara asaj që duhet të vazhdohet të bëhet. Ndihmat e mbledhura nëpër shkolla do të vazhdojë shpërndarja te fëmijët më të varfër, që vetë nxënësit e shkollave i kanë identifikuar si të tillë. Në bazë të  listës së bërë nga vetë nxënësit këtë javë do të vazhdojë shpërndarja e ndihmave te këta fëmijë.


Javët në vazhdim do zgjerohet aktiviteti edhe në nëndegët e Kuçovës dhe Skraparit.


Kjo fushatë sensibilizuese do të vazhdojë më tej, por që të mos jetë e fundit, duhet që ne si pjesë përbërëse e shoqërisë ta ndiejmë se të kontribuosh për t’u dhënë bukën e përditshme kësaj shtrese në nevojë, është një detyrë e përbashkët.

Monika Melëngu

F a q j a  s p o r t i v e

Pasqyrimi i veteranëve të sportit në TV “Onufri”, vlerësim i ndihmesës së tyre të tyre


Përgatita këtë shkrim duke marrë shkas nga disa mendime që janë shprehur tek-tuk nga sportdashës se në emisionin sportiv “Profil” në TV “Onufri” është tepruar me transmetimin e figurave të sportistëve, trajnerëve dhe këtë e shpjegojnë se në Berat nuk ka patur sportistë të përparuar, ekipe dhe trajnerë cilësorë, etj. etj.


Sigurisht se mendimet ndryshe gjithmonë duhen të mirëpriten dhe të merren në konsideratë, por kur ato janë objektive dhe jo ekstreme, sepse nuk mund të pranohet se Berati nuk na paska sporte, ekipe e sportistë cilësorë. Madje ka patur edhe nga ata që kanë qenë pjesëmarrës në ekipet tona kombëtare.


Ndryshe mendojnë sportdashësit objektivë, të cilët ndiejnë kënaqësi me këtë emision që u ngjallë edhe nostalgji me kujtime e mbresa të këndshme për sportistët e trajnerët e atyre viteve. Dhe kjo u shpreh qartë në gazetën “Lajmëtari”, nr. 36, datë 10.10.2005, ku falenderohej bordi i TV “Onufri” dhe gazetari sportiv Edi Spahiu.


Këtë vit TV “Onufri” po pasqyron më mirë  traditat e sportit tonë. Këtë e dëshmojnë rubrikat sportive të përjavshme, cikli i emisionit “sporti në vite” sipas librit “Enciklopedia sportive e qytetit tim” dhe emisioni “Profil”.


Duke u ndalur në emisionin sportiv “Profil”, për të cilin kam mendim ndryshe, duhet kuptuar se në intervista janë marrë figura të shquara  të sportit shqiptar, figura të shquara të sportit të Beratit, veteranë të prirë nga pasioni i zjarrtë që për sportin kanë sakrifikuar vitet e rinisë dhe veç inkurajimeve, falenderimeve dhe respektit të sportdashësve nuk kanë fituar gjë tjetër. Nëpërmjet emisionit “Profil” brezat njihen me sportistët e trajnerët cilësorë që kanë dhënë ndihmë për sportin dhe ajo që është po aq e rëndësishme qëndron në kënaqësinë që u sjellim këtyre veteranëve duke iu treguar se ju kemi në konsideratë, nuk ju kemi harruar!.

Pingpong

Ilir Shabani kampion

Thyhet idhulli 13 herë kampion

E prisnim këtë fitore



Në çdo sport, idhujt janë sportistë cilësorë. Fitorja ndaj tyre është e vështirë, por jo e pamundur. Aftësia e tyre, jehona e titujve të fitoreve dhe optimizmi që u kanë dhënë këto, i bëjnë ata të jenë më të fortë. Një idhull i tillë është edhe Jonuz Tafa i ekipit të pingpongut “Tirana”,13 herë kampion.


Në katër kampionatet e fundit, idhullit iu lëkund titulli, shkaktar ishte pingpongisti i “Tomorit” Ilir Shabani. Megjithëse idhulli kishte fituar 3 takime, përsëri mendonte që në kampionatin e këtij viti që u zhvillua javën e kaluar në Tiranë, do të hapeshin më shumë telashe dhe gjithmonë do të ishte Iliri ai.


Iliri që kishte dalë 3 herë nënkampion, i ngopur me këtë nëntitull, u stërvit më shumë e më mirë që ta thyejë këtë idhull 13-vjeçar. Dhe ashtu ndodhi.

Ecuria e takimeve të këtij kampionati i ngjante kampionateve të mëparshme kur kampioni dhe Iliri  i fitonin të gjitha takimet dhe viheshin  përballë njëri-tjetrit në një takim final. Iliri fiton setin e parë dhe të dytë. U duk se kampioni u thye, por jo. Ai gjeti forca dhe pas dy fitoreve arriti në barazimin e seteve 2-2. Seti final ishte vendimtar. Më së fundi  u thye idhulli i 13 kampionateve. Ndodhi ajo fitore që pritej jo vetëm nga Iliri dhe trajneri Skufi, por edhe nga sportdashësit e qytetit tonë.


Ishte një fitore e bukur, e merituar dhe e rëndësishme për pingpongun tonë.

Me kampionin mbas titullit


Pas urimit që i bëra kampionit të ri për fitimin e titullit, ai më tha:


-Kam ëndërruar gjithmonë të fitoj titullin si plotësim i dëshirës të vëllait tim Shpëtimit, pingpongistit të talentuar  që nuk  jeton. Nëse do të jetonte, me siguri do të bëheshin 3 pingpongistë rivalë për titullin.


Fitorja ime është fryt i stërvitjes bashkëkohore, i stërvitjes me pingpongistë cilësorë nën drejtimin e trajnerit Skufi.


Vitin e ardhshëm në muajin mars në Gjermani do të zhvillohet kampionati botëror. Përvoja  e veprimtarive ndërkombëtare, stërvitja deri në atë periudhë dhe ndihmesa e kolegëve të rinj, më rrit besimin se këtë veprimtari të rëndësishme do ta kaloj me sukses.
